
agraruli biomravalferovnebis aRdgenis perspeqtivebi 

leCxumis regionSi da ekologiuri problemebi 

 
ლია კოპალიანი 

სოფლის მეურნეობის აკადემიური დოქტორი, ასოცირებული პროფესორი, აკაკი 

წერეთლის სახელმწიფო უნივერსიტეტი, ქუთაისი, საქართველო 

აკაკი კოპალიანი 

დოქტორანტი, აკაკი წერეთლის სახელმწიფო უნივერსიტეტი, ქუთაისი, საქართველო 
 

 ნაშრომში განხილულია ლეჩხუმის რეგიონში,  ადგილობრივი ხეხილოვნი ჯიშების აღდგენა 
დანერგვა  და მისი პერსპექტივები.   ეკოლოგიური პრობლემები, კულტურულ ჯიშებისა და ველუ-
რად მოზარდ სახეობებს შორის გარდამავალ ფორმების არსებობა, მათი ურთიერთშეჯვარებით წარ-
მოიქმნება მრავალრიცხოვანი ჰიბრიდი. რასაც ადასტურებს ხეხილოვანი  ჯიშების დიდი მრავალ-
ფეროვნება.   რომელიც მნიშვნელოვან რეზერვს წარმოადგენს, სოფლის მეურნეობის ეკონომიკის 
ამაღლებისათვის.  

 

ლეჩხუმი მთიანი რეგიონია, რომლის ყველაზე დაბალი წერტილი მდინარე რიონის 

ხეობაში ზღვის დონიდან 250 მეტრზე მდებარეობს. უმაღლესი მწვერვალი კი ლეჩხუმის 

ქედზე ჭუთხარო-სამერცხლე წარმოადგენს 3684 მეტრი. 

ლეჩხუმის ჰავა არის დასავლეთ საქართველოს სუბტროპიკული ჰავის ოლქში, ჩრდი-

ლო-აღმოსავლეთ ნაწილში, ზღვიდან საკმაოდ დაშორების გამო ლეჩხუმის ჰავაც საკმაოდ 

კონტინენტურია, რაც მრავალ ფაქტორთან ერთად განპირობებულია რელიეფის ფაქტორი-

თაც, რეგიონის მნიშვნელოვანი ნაწილი ქვაბულში მდებარეობს. სუბტროპიკულ ზონაში  

მდებარეობისა და ასევე ზომიერი ღრუბლიანობის,  მზის ნათების დიდი ხანგრძლოვობა, 

მზის რადიაციის დიდი  ინტესივობა და რელიეფის სირთულე განაპირობებს ლეჩხუმის 

ტერიტორიაზე  მკვეთრად განსხვავებული კლიმატური ზონების არსებობას. 

ქვედა ზონა  ზღვის დონიდან 600-700 მეტრამდე ვრცელდება და ხასიათდება   ზომი-

ერი ცივი მოკლე ზამთრით და ცხელი ხანგრძლივი ზაფხულით, ზამთარში  ტემპერატურა  

ძირითადად უარყოფითია, ხოლო ივლისი  აგვისტოს საშუალო  ტემპერატურა 23-25 გრა-

დუსია, აბსოლიტური  მაქსიმუმი 40-42 გრადუსაც აღწევს.  ნალექების წლიური რაოდენო-

ბა 1000-1700მმ. 

მეორე ზონა ვრცელდება ზ. დ. 700-1200მ სიმაღლემდე და ხასიათდება ზომიერად ცი-

ვი ჰავით, თბილი ხანგრძლივი ზაფხულით და ნალექების საკმაო რაოდენობით მთელი 

წლის განმავლობაში უცივესი თვის იანვრის  საშუალო   ტემპერატურა -60-ია, საშუალო  

წლიური ტემპერატურა  15 გრადუსი. აბსოლიტური მინიმუმი -17 გრდუსამდე ეცემა, 

უყინვო პერიოდის ხანგრძლივობა 210-230 დღეა წელიწადში. ჰაერის ტემპერატურის აბსო-

ლიტური მაქსიმუმი ზაფხულის თვეებში 38-40 გრადუსს აღწევს, ნალექების რაოდენობა 

მერყეობს 1200-1700მმ-ს ფარგლებში. 

როგორც ადრე შემოდგომაზე, ისე გვიან გაზაფხულზე  ხშირად ადგილი აქვს წაყინ-

ვებს, პირველი წაყინვები მოსალოდნელია ნოემბრის პირველ რიცხვებში, ხოლო ბოლო 10 

აპრილამდე. ჰაერის შეფარდებით ტენიანობა  78-80%–ია ნალექების მაქსიმუმი მოდის  

ზამთარსა და შემოდგომაზე. 

ნალექების უდიდესი ნაწილი ზამთარში მოდის თოვლის სახით, თოვლის საბურვე-

ლის ხანგრძლივობა 70-90 დღეა, მისი სიმძლავრე 50- სმ, მაქსიმალური კი 160 სმ-ს შეად-

გენს.  

ლეჩხუმის რელიეფის მკვეთრი დანაწევრების გამო განსახლებისა და ნიადაგის და-

მუშავებისათვის შესაძლებელია მხოლოდ  მიწის მცირე ნაკვეთის გამოყენება. ამიტომ შე-

დარებით მჭიდრო დასახლება რამდენიმე გაფართოებულ მონაკვეთზეა განლაგებული. 

ლეჩხუმის მცხოვრები განლაგებულია ზღვის დონიდან 400-დან 1200 მ სიმაღლის ფარ-

გლებში. 

საკვლევ რეგიონში გავრცელებულია მთიანი ზონისათვის  დამახასიათებელი საშიში 

ბუნებრივი სტიქიური პროცესები: მეწყრები, ღვარცოფები, მდინარეული ეროზიები, დატ-

ბორვა, კლდეზვავები, ქვათაცვენა, თოვლის ზვავები, მაგრამ ძირითადად დომინირებს 

მეწყრული პროცესები, ღვარცოფები და მდინარეთა ნაპირების გადარეცხვა. 

ლეჩხუმი ხასიათდება რთული რელიეფით, უნიკალური გეგრაფიული მდებარეო-

ბით,  ლანდშაფტურ კლიმატური პირობებით,   ქანების კლიმატური თავისებურებით,   ბუ-

ნებრივი პირობების მრავალფეროვნების  კოეფიციენტი განაპირობებს ბუნებრივი  ხილ-

კენკროვნების  ჯიშების სიმრავლეს. 

ლეჩხუმის  მთიან ზონაში მიწის ფონდი დანაწევრებულია, რაც ქვეყნის სოფლის მე-

ურნეობისა და ზოგადი ეკონომიკის განვითარებაზეც აისახება. სოფლის მეურნეობაში და-

საქმებულ ერთ ადამიანს საშუალოდ თავის გამოკვებაც არ შეუძლია. 

ლეჩხუმის მთა-გორიანი რელიეფი საინტერესო ოროგრაფიული აღნაგობის ზედაპი-

რი  მრავალფეროვანი ლანდშაფტური გარემო და მაღალი ტენიანობა ხელს უწყობს სხვა-

დასხვა სახის და ჯიშის უამრავი მცენარეულობის არსებობას, მათი ურთიერთშეჯვარებით 

წარმოიქმნება  მრავალრიცხოვანი ჰიბრიდი, ადვილად ჯვარდება ერთმანეთთან და წარ-

მოქმნიან სახეობათაშორის ჰიბრიდებს. ბუნებაში გავრცელებულია ბუნებრივი ჰიბრიდი-

ზაციისა და სასურველი ფორმების ხელოვნურად შერჩეული ფორმები. 

ადამიანის შეგნებული ზემოქმედების ბუნებრივი  და ხელოვნური შეჯვარების და გა-

რემო პირობების გავლენის შედეგად შეიქმნა მრავალი სახეობა, სახესხვაობა და ჯიშები. 

ჩვენმა წინაპრებმა კარგად იცოდნენ სელექციის ელემენტები: გადარჩევა, შერჩევა და 

შეჯვარება. ხეხილოვნები ტრადიციულია აქაური ადგილობრივი ხალხისათვის, რაც მიუ-

თითებს იმაზე, თუ რა დიდი ძალისხმევა, ცოდნა და გამოცდილება  გამოიყენა ქართველმა 

ხალხმა, რათა  შეექმნათ, გაემრავლებინათ  და დღემდე შემოენახათ  ის უნიკალური აგრო-

ბიომრავალფეროვნება,  რასაც ადგილობრივი ენდემური ჯიშების პერსპექტიული ფორმე-

ბის არსებობაც ადასტურებს. 

საოცარი სიტკბოთი და არომატით ხასიათდებოდა ვაშლის და მსხალის ძველი ადგი-

ლობრივი ჯიშები; ლეჩხუმური შაფრანი, ზაფხულის ატმისებრი, აბილაური, კიტრა-ვაშ-

ლი, წითელა, კეხურა, მეფის ვაშლი, თურაშაული, ყინულა, ანტონოვკა ჩვეულებრივი, ქარ-

თული სინაპი და მრავალი  სხვა.  მსხლის ჯიშები: კაცისთავა, შავმსხალა, საზაფხლო სასე-

ლო, საზამთრო მსხალი, კვირისთავა, გომბრო, ქართული  გულაბი, საზაფხულო ვილიამსი, 

საზაფხულო სოხუმის დუშესი, საშემოდგომო ხეჭეჭური, ბერე-არდანოპინი და სხვა, ზოგი 

გადაშენების გზაზეა.  

მიზანშეწონილად მიგვაჩნია, რომ მოხდეს  ტრადიციული აგროსამრეწველო ინტეგ-

რაცია, მრავალსაუკუნოვანი გამოცდილებით მიღებული უნიკალური ხეხილოვნების ჯი-

შების წარმოება, რომელსაც დიდი მოთხოვნილება აქვს, როგორც ადგილობრივ ბაზარზე, 

ასევე მეზობელ ქვეყნებშიც. 

ადგილობრივი ჯიშები კარგად ეგუებიან ადგილობრივ გარემო პირობებს და გამოირ-

ჩევიან გამძლეობით უამინდობის და მავნებელ-დაავადებების მიმართ, რის გამოც მათ დი-

დი მნიშვნელობა აქვთ სელექციის განვითარებისა და ქვეყნის  სასურსათო უსაფრთხოების 

გრძელვადიანი უზრუნველყოფის თვალსაზრისით. სასურველია, ხეხილის ბაღების გაშე-

ნებას ფართო საწარმოო მიმართულება მიეცეს, დაარსდეს და გაფართოვდეს სასაწყობო 

ცენტრები, (როგორც იყო გასულ საუკუნეში) რითაც გაადვილდება სოფლის მეურნეობაში 

წარმოებული პროდუქციის შენახვა და საბითუმო ბაზრებზე მიწოდება როგორც ქვეყნის 

შიგნით ასევე მის ფარგლებს გარეთ. 

სამრეწველო ტიპის ბაღების გაშენებისა და საერთოდ მეხილეობის შემდგომი აღმავ-

ლობისათვის საჭირო არის ადგილობრივი სამრეწველო მნიშვნელობის სანერგეების ფარ-

თო ქსელის მოწყობა. 

ბოლო წლებში საზღვარგარეთიდან შემოდის  დაბალი ხარისხის სოფლის მეურნეო-

ბის პროდუქტები, რამაც  მნიშვნელოვანი ზიანი მიაყენა   ადგილობრივ ნაწარმს, შესაბამი-

სად  მოხდა მცენარეული გენეტიკური რესურსების საფუძვლიანი შემცირება.  

როგორც ცნობილია, ადგილობრივ ჯიშები მსოფლიო კულტურული მემკვიდროების 

მნიშვნელოვანი ნაწილია. 

კვლევებიდან გამომდინარე ვითვალისწინებთ, მთიანი რეგიონის სოფლებში შექ-

მნილ მძიმე მდგომარეობას, ჩვენი კვლევების მიზანია მოსახლეობას მიეწოდოს ეკონომი-

კურად, ეკოლოგიურად და სოციალური კუთხით ეფექტური, ტრადიციული, გამოცდილი,  

ეკონომიკური და მეცნიერულად ღირებული პერსპექტიული  წინადადებები, მოსახლეო-

ბამ თავად აირჩიოს საუკეთესო ჯიშები. კერძოდ მოხდეს  სახეობათაშორის სასურველი 

ფორმების აგროსამრეწველო  ინტეგრაცია. ლეჩხუმის სამრეწველო მეხილეობის მრავალფე-

როვნების აღდგენა  და ეკონომიკური მნიშვნელობის დარგად ჩამოყალიბება. 

 

 

გამოყენებული ლიტერატურა 

Summary 

The article discusses recovery of the local fruit-trees in Lechkhumi region and their perspectives, 

ecological problems, transitional forms between cultural and wild species. Through interbreeding various hybrids 

are made. The fact is confirmed by many species of fruit trees. They are important reserve for raising agricultural 

economics.   

Резюме 

В статье рассмотрены перспективы восстановления местных плодовых пород, экологические 

проблемы, существование переходных форм между культурными породами и дикорастущими видами, Их 

скрещивание дает  многочисленные гибриды, что свидетельствует о большом разнообразии 

садоводческих сортов,  и является большим резервом для  повыщенияя экономики сельского хозяйства 

региона. 

 

 

 


